
РУХАНИ  ЖАҢҒЫРУ  ЖӘНЕ  ДЕНСАУЛЫҚ САҚТАУ  САЛАСЫНДАҒЫ  

ӘЛЕУМЕТТІК  ЖҰМЫС 

 
Мемлекеттің  дамуы  халықтың әлеуметтік-экономикалық жағдайының жоғарылауымен сипатталады.  Бұл  

мақалада  рухани  жаңғыруға  бет  алған  Қазақстандағы  денсаулық сақтау саласындағы  әлеуметтік  жұмыс  және  

оның қызметтері қарастырылған.   Мақалада әлеуметтік қорғауды қажет  ететін адамдар тобын әлеуметтік  қорғау  

жолдары   талданған. 

Түйін сөздер: Мәңгілік Ел , рухани  жаңғыру,  әлеуметтік қорғау, жетімдік, баспанасыздық, мүгедектік, кәрілік,  

өмірлік қиын жағдайға душар болған адамдар, маскүнемдік, нашақорлық, жұмыссыздық, жезөкшелік, мүгедектік 

 

Развитие государства характеризуется повышением социально-экономического положения населения.  В данной 

статье рассматривается социальная работа ее деятельность в сфере  здравохранения, которая направлена на 

духовную модернизацию Казахстана. В статье проанализированы пути социальной защиты групп людей, нуждающихся 

в социальной защите. 

Ключевые  слова: Мәңгілік Ел, рухани  жаңғыру,   социальная защита, сиротство, бездомность, инвалидность, 

старость, лиц, которые   находящихся в жизненный сложной ситуации, алкоголизм, наркомания, безработица, 

проституция, инвалидность. 

 

The development of the state is characterized by an increase in the socio-economic situation of the population.  This article 

discusses social work in Kazakhstan and its activities, which are aimed at spiritual modernization.   The article analyzes the ways 

of social protection of groups of people in need of social protection. 

Keywords: Mangilik El, spiritual modernization, social protection, orphanhood, homelessness, disability, old age, persons 

who are in a difficult life situation, alcoholism, drug addiction, unemployment, prostitution,   disability 

 

Н.Назарбаев болашақта Қазақстанның ұлттық 

идеясы «Мәңгілік Ел» болады деп жариялады. 

Шынында қай ел, қай халық болмасын жер 

бетінде мәңгі жасауға ұмтылады. Соңғы мың 

жылдықтың ішінде тарих сахнасына шыққан, 

басынан талай аумалы-төкпелі замандар 

өткізген, ақын тілімен айтқанда «мың өліп, мың 

тірілген» қазақ жұртының мәңгілік жасауға 

құқығы бар деп ойлаймын. Еуразияның 

ортасында ұлан-байтақ жері бар, миллиондаған 

адам сөйлейтін тілі бар, қасиетті діні бар 

халқымызға тәуелсіздік  мәңгілік  қажет. 

Алайда ғаламдық жаһандану дәуірінде 

алыстағы алпауыт мемлекеттердің әсері күшейе 

түсуде, ал іргеде отырған державалардың 

империялық пиғылы әсте төмендеген жоқ. Оны 

әлемде соңғы кездерде болып жатқан оқиғалар 

мен процестер айғақтауда. Сондықтан Мәңгілік 

Ел сөзі - Мәңгілік тәуелсіздік ұғымымен 

астасады. Тәуелсіздігімізді көздің 

қарашығындай сақтап келесі ұрпаққа аманат ету 

- міне ересек ұрпақтың, яғни біздердің 

міндетіміз. Бұл үшін тек елді қорғау, жерді 

қорғау, тілімізді сақтау аздық етеді. Кез-келген 

тәуелсіздіктің тірегі ұлттық экономиканың даму 

деңгейіне, әлеуметтік-саяси мәселелердің 

шешілу дәрежесіне байланысты екенін ескерсек, 

әр қазақ баласы, әрбір қазақстандық Отан игілігі 

үшін аянбай еңбек етіп, тер төгуі керек-ақ. [1]   

Ұлттық идея - халық мұраты. Бұл бiр көптен 

көтерiлiп жүрген тақырып. Түрлі пікірлер ортаға 

салынды. Олар қоғамдық санаға игі әсер еткені 

сөзсіз. Алайда, осы уақытқа дейінгі ғылыми 

ізденістер бір арнаға тоғыспаған күйде қала 

берді. Мемлекеттік биліктің ашық та жария 

қолдауынсыз ұлттық идея табылмайтыны, 

тамырына қан жүгірмейтіні белгілі болды. 

Қоғамның барлық жіктері мен әлеуметтік 

топтарының өмір сүру деңгейін ұдайы жақсарта 

түсу мемлекет саясатының негізгі басымдығы 

болуы қажет.  

Елбасымыз айтқандай еліміздің дамуының 

көзі – бұл халықтың әлеуметтік-экономикалық 

жағдайының жоғарылауымен сипатталады. 

Сондықтан мемлекетте көптеген адамдар 

әлеуметтік қорғауды қажет етеді[2]. 

Әлеуметтік қорғау – бұл әлдебір жағдайларға 

(кәрілік, мүгедектік, денсаулық жағдайы, 

асыраушысынан немесе жұмысынан айрылуы) 

және өзге де заңды негіздерге байланысты 

экономикалық белсенді бола алмайтын әрі 

лайықты ақы төленетін еңбекке қатысу жолымен 

өзін табыспен қамтамасыз ете алмайтын 

азаматтар үшін өмірлік қажетті игіліктердің 

және әл-ауқаттың белгілі бір деңгейін 

қамтамасыз етуге арналған жүйе. 

Әлеуметтік жұмыстың сөздігінде әлеуметтік 

қызмет көрсету адамдардың қажеттіліктерін 

қанағаттандыру нақтылы қызмет түрлерін беру 

деп аталады.  

Халық әртүрлі негізде құрылған және одан, 

өздерінің әлеуметтік және басқада мәселелерінің 

кейбіреулерін ғана шеше алатын немесе мүлдем 

шеше алмайтын қиын өмір жағдайындағы 

адамдар, топтарға бөлінеді. 

Өмір қиындықтарын өз бетінше жеңуге 

мүмкіндік бермейтін денсаулық жағдайы. 

 Бұл келесідей халық топтары: мүгедектер, 

радияциялық әсерге шалдыққан адамдар, 

мүгедек-балалары бар отбасылар, 

психологиялық қиындықтағы, психологиялық 

стрестегі, суицидті іс-әрекетке бейім балалар 

мен ересек адамдар; 

Бұл топқа Ұлы Отан соғысының ардагерлері 

және Ұлы Отан соғысы кезінде тылда еңбек 

еткендер, соғыс кезінде қайтыс болған әскери 

қызметкерлердің аналары және жұбайлары 

жатады; 

адамдардың егде, зейнеткерлік жасы, белгілі 

бір жағдайларға байланысты қиын тұрмыс 

жағдайындағылар, - олар жалғыз басты қарт 

адамдар, және зейнеткерлерден құралған 

отбасылар (жасына, мүгедектігіне және басқада 

негіздерге байланысты). 

Девианттық мінез-құлықтың әр түрлі 

формада көрінуі: Бұл санатқа девианттық мінез-

құлықтағы балалар мен жасөспірімдер; зорлық-

зомбылыққа ұшыраған балалар; денсаулығы мен 

дамуына қауіп төнетін жағдайға душар 

болғандар; арнайы оқыту және түзеу 

мекемелерінде бас бостндығынан айыру 

орындарында болған адамдар; алкаголь 

ішімдіктерін, наша қолданатын отбасы мүшелері 

жатады; 

Әр түрлі санаттағы отбасылардың  қиын 

жағдайы: Бұл халық тобына бала асырап алушы 

отбасыларды және асыраушысынан айырылған 

балаларды; төмен деңгейлі табысы бар 

отбасыларды; жас отбасыларды; ата-аналары 

кәмелетке толмаған отбасыларды; ажырасушы 

отбасыларды; ата-анасы үнемі конфликтті 

қарым-қатынаста болатын отбасыларды 

жатқызуға болады; 

Балалардың ерекше жағдайы (жетімдік, 

кезбелік және т.б.) 

Бұл негізде келесі топтарға бөлінеді: бала 

үйлері мен мектеп- интернаттарының түлектері 

(олардың материалдық тәуелсіздікке дейін); 

жетім қалған немесе ата-анасының 

қамқорлығынан айырылған балалар; бақылаусыз 

қалған балалар мен жасөспірімдер; 

Кезбелік, баспанасыздық: Бұл топқа 

тұрғылықты мекен-жайы жоқ адамдар, тіркелген 

қашқындар, амалсыздан жер аударушылар; 

Бөгде адамдардың көмегін қажетететін 

адамдар әлеуметтік жұмыс объектісі болады. 

Олар: қарттар; зейнеткерлер; мүгедектер; ауыр 

халдегілер; балалар; қиын өмірлік жағдайға 

душар болған адамдар;  жағымсыз ортаға тап 

болған жасөспірімдер, маскүнемдер, 

нашақорлар, жыл сайын өзін-өзі өлтіретіндер, 

жұмыссыздар, жезөкшелер және т.б. 

Бұлардың барлығы әлеуметтік қызметкерден 

адамның жан дүниесін терең түсіне білуді, 

жанашырлық танытуды, жан-жақты болуды, 

үлкен шыдамдылықпен ынталылықты талап 

етеді[3].  

2019 жылдан бастап  мемлекетте әлеуметтік  

төлемдер  жаңа форматқа сай  өзгертілуде. 

Тікелей  денсаулық  сақтау саласындағы 

арнаулы әлеуметтік қызметтерді денсаулық 

сақтау субъектілері – денсаулық сақтау 

ұйымдары, сондай-ақ, жеке медициналық 

практикамен және фармацевтикалық қызметпен 

айналысатын жеке тұлғалар көрсетеді. 

Денсаулық сақтау саласындағы арнаулы 

әлеуметтік қызметтерді мынадай денсаулық 

сақтау ұйымдары көрсетеді: 

 1) амбулаториялық-емханалық көмек 

көрсететін ұйымдар; 

 2) стационарлық көмек көрсететін ұйымдар; 

 3) қайтадан қалпына келтіріп емдеу және 

медициналық оңалту ұйымдары; 

 4) паллиативтік көмек және мейірбике 

күтімі ұйымдар; 

 5) АИТВ/ЖИТС алдын алу саласындағы 

қызметті жүзеге асыратын денсаулық сақтау 

ұйымдары. 

http://adilet.zan.kz/kaz/docs/K090000193_#z118
http://adilet.zan.kz/kaz/docs/P1100001464#z5
http://adilet.zan.kz/kaz/docs/V1500010803#z10

Арнаулы әлеуметтік қызмет көрсету  

стандартының өзінде  денсаулық сақтау 

субъектілерінің бұл тізімі жеткілікті емес 

екендігін  ашық көрсетеді. 

Денсаулық сақтау саласындағы арнаулы 

әлеуметтік қызметтерді денсаулық сақтау 

жүйесінің әлеуметтік қызметкерлері көрсетеді. 

Денсаулық сақтау саласындағы арнаулы 

әлеуметтік қызметтер: 

1) өмірдегі қиын жағдайға душар болған 

тұлғаның (отбасының) өмір сүру сапасын 

жақсарту мен арттыру, басқа азаматтармен 

бірге қоғам өміріне қатысудың тең мүмкіндігін 

туғызу мақсатында өз денсаулығына өздерінің 

жауапкершілігін арттыру арқылы 

жақындарымен қоса пациенттердің өздерін 

белсенді қатыстырып, медициналық-әлеуметтік 

технологияларды қолдану арқылы аурулардың 

алдын алуға, денсаулығын қалпына келтіруге, 

сақтауға және нығайтуға бағытталған 

әлеуметтік-медициналық қызметтер; 

2) өмірдегі қиын жағдайға душар болған 

тұлғаны (отбасын) әлеуметтік-психологиялық 

бейімдеу әрі қоғамда оңалту мақсатында 

психологиялық ағарту, психологиялық 

профилактика, психодиагностика, түзету 

жұмыстарын жүргізу, консультациялық және 

ақпараттық көмек көрсету арқылы әлеуметтік-

психологиялық қолдауды көздейтін әлеуметтік-

психологиялық қызметтер; 

3) физикалық мүмкіншіліктері мен ақыл 

қабілеттерін ескере отырып, қиын өмірлік 

жағдайға душар болған тұлғаны (отбасын) 

педагогикалық түзетуге және оқытуға 

бағытталған әлеуметтік-педагогикалық 

қызметтер; 

4) Қазақстан Республикасының 

қолданыстағы заңнамасына сәйкес қиын 

өмірлік жағдайға душар болған тұлғаның 

(отбасының) тиісті деңгейде өмір сүруін қолдау 

мен жақсартуға бағытталған әлеуметтік-

экономикалық қызметтер; 

5) денсаулық сақтау саласында медициналық 

қызметтер көрсету мен құқық мәселелері 

бойынша құқықтық ағартуды, ақпараттық-

құқықтық көмек көрсетуді, консультация 

беруді және әлеуметтік-құқықтық қорғауды 

көздейтін әлуметтік-құқықтық қызметтер; 

6) жеке мұқтаждықтан туындайтын қиын 

өмірлік жағдайға душар болған тұлғаның 

(отбасының) тұрмыс-тіршілік әрекетін қолдауға 

бағытталған әлеуметтік-тұрмыстық қызметтер; 

7) өмірдегі қиын жағдайға душар болған 

тұлғалардың (отбасылардың) еңбек дағдысын 

қалыптастыруға бағытталған әлеуметтік-еңбек 

қызметтері; 

8) бос уақытты ұйымдастыруға, әлеуметтік-

мәдени іс-шараларды өткізу және оларға 

өмірдегі қиын жағдайға душар болған 

тұлғаларды (отбасыларды) тартуға бағытталған 

әлеуметтік-мәдени қызметтер. 

Өмірдегі қиын жағдайға душар болған 

тұлғаға (отбасына) денсаулық сақтау саласында 

арнаулы әлеуметтік қызметтер ұсынылады 

және адам, отбасы және қоғам деңгейінде 

көрсетілетін қолжетімді, арнаулы әлеуметтік 

қызметтер мыналарды қамтиды: 

1) консультация беру (жеке және 

топтық);   2) үйге жиі бару, белсенді көмек 

көрсету және бақылау (патронаж бен 

әлеуметтік сүйемелдеу); 3) "сенім телефоны" 

бойынша көмек (консультация беру) 

көрсету;     4) қолдау топтарын құру, тренинг 

өткізу, ынталы топтармен, өзіне-өзі көмек 

көрсету және өзара көмек көрсету топтарымен 

жұмыс жүргізу. 

Өмірдегі қиын жағдайға душар болған 

тұлғаға (отбасына) арнаулы әлеуметтік 

қызметтер ұсыну қоса денсаулық жағдайын, 

жас және басқа да ерекшеліктерін ескере 

отырып одан әрі жеке және кешенді жоспар 

құру арқылы арнаулы әлеуметтік қызметтерге 

деген қажеттілігін бағалау мен белгілеу 

негізінде жүзеге асырылады. 

Өмірдегі қиын жағдайға душар болған 

тұлғаға (отбасына) денсаулық сақтау саласында 

арнаулы әлеуметтік қызметтер көрсету кезінде 

әлеуметтік жұмысқа волонтерлер, қоғамдық, 

үкіметтік емес және халықаралық ұйымдардың 

өкілдері тартылады. 

Денсаулық сақтау саласында әлеуметтік 

қызметкерлер өмірдегі қиын жағдайға душар 

болған тұлғаға (отбасына) арнаулы әлеуметтік 

қызметтер көрсеткенде медициналық ұйымдар 

арасында сабақтастық сақталу керек. 

       Денсаулық сақтау саласындағы 

әлеуметтік қызметкерлер арнаулы әлеуметтік 

қызметтер көрсету бойынша есепке алу және 

есеп беру құжаттамасын жүргізеді. 

4. Амбулаторлық-емханалық көмек 

көрсететін ұйымдардың деңгейіндегі және 

http://adilet.zan.kz/kaz/docs/Z080000114_#z16

АИТВ/ЖИТС алдын алу саласындағы қызметті 

жүзеге асыратын денсаулық сақтау ұйымдары 

арнаулы әлеуметтік қызметтердің көлемі 

Әлеуметтік-медициналық қызметтерге:1) 

қиын өмірлік жағдайға душар болған тұлғаға 

(отбасына) әлеуметтік-терапиялық жұмысты 

ұйымдастыру (бағалау, проблемаларды 

белгілеу, кешенді жоспар құру, жасын ескере 

отырып көмек көрсету және жағдайдың 

позитивті жаққа өзгеру мониторингі);  2) 

тұрмыста және қоғамдық жерлерде өзіне-өзі 

қызмет ету, мінез-құлық, қарым-қатынас, өзін-

өзі және өзара қолдау дағдыларын 

қалыптастыру; 3) қиын өмірлік жағдайға душар 

болған тұлғаның (отбасының) үй жағдайында 

денсаулығын оңалту іс-шараларын жүргізу 

үшін медициналық-психологиялық және 

әлеуметтік-құқықтық білім негіздеріне үйрету; 

4) ауыр науқастардың, жалғыз басты қарт 

адамдардың, мүгедектердің, мүмкіндіктері 

шектелген тұлғалардың үйіне жиі барып көмек 

көрсету және үй жағдайында бақылау 

(патронаж бен әлеуметтік сүйемелдеу);   5) 

пациенттерді әлеуметтік орталықтарға және 

қызметтерге жолдау үшін құжаттарды 

ресімдеуге көмек көрсету; 6) Қазақстан 

Республикасының заңнамасына сәйкес 

әлеуметтік қорғау саласында мемлекеттік 

кепілдіктер бойынша консультация беру және 

ақпараттандыру (жеңілдіктер, әлеуметтік 

төлеулер, жәрдемақы, өтемақы, алименттер алу, 

тұрғын үй жағдайын және басқа да 

жағдайларын жақсарту); 7) қамқоршы және 

қамқоршылық жасау органдарына әлеуметтік 

оңалтуды қажет ететін кәмелетке 

толмағандарды орналастыруға, асырап алуға, 

қамқорлыққа, отбасында асырап алуға көмек 

көрсету;   8) жұмысқа орналасу мәселелеріне 

көмек көрсету, емдеу және басқа да 

мекемелерге көмек көрсету; 9) еріктілерді ауыр 

науқастарға, жалғыз басты қарттарға, 

мүгедектерге, мүмкіндіктері шектелген 

тұлғаларға медициналық-әлеуметтік-

психологиялық көмек көрсетуге даярлау және 

үйрету жатады[4]. 

Әлеуметтік-психологиялық қызметтере:1) 

психологиялық диагностика және түзету 

жұмыстарын жүргізу; 2) қиын өмірлік жағдайға 

душар болған тұлғаға (отбасына) жеке және 

топтық қолдау көрсетуге жағдай жасау;   3) 

жеке әлеуметтік-психологиялық көмек көрсету 

және әлеуметтік-психологиялық тренингтер 

жүргізу, интерактивті әдістер қолдану жатады. 

Әлеуметтік-педагогикалық қызметтерге: 

1)әлеуметтік және шығармашылық 

бастамаларын қолдауды топшылайтын 

ұйымдастыру қызметтері, қоғамдық-құнды 

қызметті ұйымдастыруға көмек көрсету; 

2)медициналық-әлеуметтік-педагогикалық 

әлеуметтендіруді қамтамасыз ететін 

әлеуметтік-тәрбиелік қызметтер жатады. 

Әлеуметтік-экономикалық қызметтерге: 1) 

әлеуметтік-экономикалық және басқа да 

мәселелерді айқындау мақсатында әлеуметтік-

экономикалық жағдайларды диагностикалау;  

2) әлеуметтік-экономикалық патронаж және 

қажетті әлеуметтік-экономикалық қызметтерге 

қол жеткізуге мүмкіндік беру жатады. 

Әлеуметтік-құқықтық қызметтерге: 1) 

денсаулық сақтау саласындағы медициналық 

қызмет көрсету және пациенттердің құқығын 

қорғаудың құқықтық, әлеуметтік-құқықтық 

мәселелері бойынша пациенттерге тегін 

консультация беруге көмек көрсету; 

 2) медициналық қызмет көрсетудің 

әлеуметтік-құқықтық мәселелері бойынша, 

денсаулық сақтау саласындағы құқықтар 

бойынша түрлі құжаттарды жазуға және 

ресімдеуге көмек көрсету;      3) денсаулық 

сақтау саласында құқықтық мәдениетті 

арттыру, халықты құқықтық ағарту бойынша 

бағдарламалар мен іс-шараларды іске асыруға 

көмек көрсету;  4) әлеуметтік, құқықтық және 

басқа да қоғамдық маңызы бар проблемаларды 

шешуге бағытталған пациенттердің азаматтық 

бастамаларын қолдау жатады. 

Әлеуметтік-тұрмыстық қызметтерге: 1) 

пациенттің өмірлік жағдайын әлеуметтік 

диагностикалау, әлеуметтік-тұрмыстық өмір 

жағдайын зерделеу;     2) қиын өмірлік 

жағдайға душар болған тұлғаға (отбасына) 

тұрмысты ұйымдастыру мәселелері бойынша 

санитариялық-гигиеналық ағарту және 

консультация беру. Өмірдегі қиын жағдайға 

душар болған тұлғалардың (отбасылардың) 

еңбек дағдысын қалыптастыруға бағытталған 

әлеуметтік-еңбек қызметтері. Бос уақытты 

ұйымдастыру, әлеуметтік-мәдени іс-шараларды 

өткізу және оларға өмірдегі қиын жағдайға 

душар болған тұлғаларды (отбасыларды) тарту 

жатады. 

 

http://adilet.zan.kz/kaz/docs/K1100000518#z301

